
TURIZMNING HUDUDIY IQTISODIYOTDAGI OʻRNI VA JOYLASHTIRISH 

Annotatsiya. Maqolada turizm yordamchi hisobi koʻrsatkichlari Oʻzbekistonda faqat 

respublika boʻyicha shakllantirilishi sababli turizmning hududlar iqtisodiyotidagi oʻrnini baholab 

boʻlmasligi muammosi koʻrib chiqilgan. Muammoni hal etish uchun toʻgʻridan-toʻgʻri turizm 

yalpi qoʻshilgan qiymatini “yuqoridan pastga” yondashuv asosida kalibrlash koeffitsiyenti orqali 

hududlarga taqsimlash, turizmning yalpi hududiy mahsulotdagi ulushini aniqlash, maʼlumotlar 

taqsimotiga asoslangan obyektiv ogʻirliklar bilan viloyatlar turizm salohiyati indeksini hisoblash 

hamda joylashtirish resurslaridan foydalanish samaradorligini maʼlumotlarni qamrab oluvchi 

tahlil (DEA) usulida baholash uslubiyoti taklif etilgan. 2024-yil maʼlumotlari asosida turizmning 

yalpi hududiy mahsulotdagi ulushi Toshkent shahri, Samarqand, Buxoro va Xorazmda 4,3–5,4 

foizni, respublika boʻyicha 2,79 foizni tashkil etishi aniqlangan. Joylashtirish resurslaridan 

foydalanishning oʻrtacha samaradorligi 0,79 ga teng boʻlib, mavjud xona fondida qoʻshimcha 

537,2 ming kishini joylashtirish zaxirasi borligi koʻrsatilgan. 
Kalit soʻzlar: turizm yordamchi hisobi, yalpi hududiy mahsulot, toʻgʻridan-toʻgʻri turizm 

yalpi qoʻshilgan qiymati, turizm salohiyati indeksi, obyektiv ogʻirliklar, DEA, samaradorlik. 

 
СТАТИСТИЧЕСКАЯ ОЦЕНКА РОЛИ ТУРИЗМА В РЕГИОНАЛЬНОЙ 

ЭКОНОМИКЕ И ЭФФЕКТИВНОСТИ ИСПОЛЬЗОВАНИЯ РЕСУРСОВ 

РАЗМЕЩЕНИЯ 

Аннотация. В статье рассматривается проблема невозможности оценить роль 

туризма в экономике регионов, поскольку показатели вспомогательного счета туризма в 

Узбекистане формируются только по республике. Для ее решения предложена методика 

распределения прямой туристской валовой добавленной стоимости по регионам на основе 

подхода «сверху вниз» через калибровочный коэффициент, определения доли туризма в 

валовом региональном продукте, расчета индекса туристского потенциала регионов с 

объективными весами на основе распределения данных и оценки эффективности 

использования ресурсов размещения методом анализа среды функционирования (DEA). По 

данным 2024 года установлено, что доля туризма в ВРП г. Ташкента, Самаркандской, 

Бухарской и Хорезмской областей составляет 4,3–5,4 %, по республике – 2,79 %. Средняя 

эффективность использования ресурсов размещения равна 0,79, а в имеющемся номерном 

фонде имеется резерв для размещения дополнительно 537,2 тыс. человек. 

mailto:jumayevabduakbar@gmail.com
mailto:jumayevabduakbar@gmail.com

STATISTICAL ASSESSMENT OF THE ROLE OF TOURISM IN REGIONAL 

ECONOMIES AND THE EFFICIENCY OF ACCOMMODATION RESOURCE USE 

PhD in Economics 

 Tashkent State University of Economics 

Abstract. The article examines the problem that the role of tourism in regional economies 

cannot be assessed because Tourism Satellite Account indicators in Uzbekistan are compiled only 

at the national level. A methodology is proposed to allocate direct tourism gross value added to 

regions through a top-down calibration coefficient, to determine the share of tourism in gross 

regional product, to calculate a regional tourism potential index with objective data-driven 

weights, and to assess the efficiency of accommodation resource use by data envelopment analysis 

(DEA). Based on 2024 data, the share of tourism in gross regional product is 4.3–5.4% in Tashkent 

city, Samarkand, Bukhara and Khorezm, and 2.79% nationally. The average efficiency of 

accommodation resource use equals 0.79, and the existing room stock has a reserve to 

accommodate an additional 537.2 thousand guests. 
Keywords: tourism satellite account, gross regional product, tourism direct gross value 

added, tourism potential index, objective weights, DEA, efficiency. 
 

Kirish 
Turizmning iqtisodiyotga taʼsirini xalqaro miqyosda taqqoslanuvchan baholashning asosiy 

vositasi turizm yordamchi hisobi (TYoH) hisoblanadi [1]. Oʻzbekistonda TYoH 2019-yildan 

boshlab yuritilmoqda [2, 3]: 2024-yilda toʻgʻridan-toʻgʻri turizm yalpi qoʻshilgan qiymati (YQQ) 

37 248,9 mlrd soʻmni yoki YaIMning 2,4 foizini tashkil etgan [4]. Biroq TYoH jadvallarining 

birortasi ham hududlar kesimida shakllantirilmaydi. Natijada turizmning viloyatlar 

iqtisodiyotidagi oʻrni, hududlarning turizm salohiyati va resurslardan foydalanish samaradorligini 

rasmiy statistika asosida baholab boʻlmaydi, holbuki mehmonxona qurilishi boʻyicha investitsion 

qarorlar va hududiy turizm dasturlari aynan shu koʻrsatkichlarni talab etadi. 
Maqolaning maqsadi – toʻgʻridan-toʻgʻri turizm YQQni hududlarga taqsimlash, turizmning 

yalpi hududiy mahsulotdagi (YHM) ulushini, hududlar turizm salohiyatini va joylashtirish 

resurslaridan foydalanish samaradorligini yagona uslubiy asosda baholash. 

 
Adabiyotlar sharhi 
Hududiy TYoHni shakllantirishda xalqaro amaliyotda ikki yondashuv qoʻllaniladi. “Pastdan 

yuqoriga” yondashuvda har bir hudud uchun alohida soʻrovlar asosida hisob tuziladi, “yuqoridan 

pastga” yondashuvda esa milliy koʻrsatkichlar hududiy indikatorlar yordamida taqsimlanadi [5]. 

Kanada va Avstraliyada hududiy TYoHlar muntazam eʼlon qilinadi [6, 7]. D.Frechtling TYoHni 

turizmning iqtisodiy hissasini oʻlchashning eng ishonchli vositasi deb hisoblaydi [8], E.Smeral esa 

uning multiplikativ taʼsirlarni aks ettirmasligini tanqid qilgan [9]. L.Dvayer va hammualliflar 

turizmning iqtisodiy taʼsirini baholashning “eski” va “yangi” yondashuvlarini taqqoslagan [10], 

hududiy multiplikatorlar esa B.Archer va D.Frechtlingning ishlarida oʻrganilgan [11, 12]. 

Mahalliy tadqiqotlarda A.A.Mamadjanov Oʻzbekiston uchun hududiy TYoHni “yuqoridan 

pastga” yondashuv asosida tuzishni tavsiya etgan [13, 14]. 

mailto:jumayevabduakbar@gmail.com

Kompleks indekslarni tuzishda ogʻirliklarni aniqlash eng munozarali masala hisoblanadi. 

OECD qoʻllanmasida ogʻirliklash usullari tizimlashtirilgan [15], M.Saisana va hammualliflar 

indekslarning ogʻirliklarga sezgirligini baholash usullarini ishlab chiqqan [16]. Turizm indekslari 

boʻyicha soʻnggi tadqiqotlarda maʼlumotlarga asoslangan ogʻirliklash keng qoʻllanilmoqda [17, 

18]. 
Resurslardan foydalanish samaradorligini baholashda maʼlumotlarni qamrab oluvchi tahlil 

(DEA) asosiy usullardan biri hisoblanadi. Uning asoslari A.Charnes, W.Cooper va E.Rhodes [19], 

miqyos samarasi oʻzgaruvchan boʻlgan modeli esa R.Banker va hammualliflar tomonidan ishlab 

chiqilgan [20, 21]. C.P.Barros mehmonxonalar samaradorligini [22], S.Hadad va hammualliflar 

mamlakatlar turizm sanoati samaradorligini DEA usulida baholagan [23], A.Assaf va A.Josiassen 

turizmda chegaraviy tahlil boʻyicha tadqiqotlarni umumlashtirgan [24]. Biroq Oʻzbekiston 

hududlari boʻyicha bunday baholash amalga oshirilmagan. 
 

Tadqiqot metodologiyasi 
Toʻgʻridan-toʻgʻri turizm YQQ hududlarga kalibrlash koeffitsiyenti orqali taqsimlandi. 

Taqsimlash belgisi sifatida joylashtirish vositalaridan foydalanuvchi, yaʼni qarindoshlarni 

yoʻqlashdan boshqa maqsadlarda kelgan turistlarning hududiy soni olindi, chunki toʻgʻridan-

toʻgʻri turizm YQQ asosan joylashtirish, ovqatlanish va transport xizmatlarida yaratiladi: 

 

 𝜆 =
𝑌𝑄𝑄

∑ 𝑇𝑁,𝑖
𝑛
𝑖=1

,   𝑌𝑄𝑄𝑖 = 𝜆 · 𝑇𝑁,𝑖 (1) 

 𝑠𝑖 =
𝑌𝑄𝑄𝑖

𝑌𝐻𝑀𝑖
· 100 (2) 

 
bu yerda λ – boshqa maqsadlarda kelgan bir turistga toʻgʻri keladigan toʻgʻridan-toʻgʻri 

turizm YQQ; TN,i – i-hududga boshqa maqsadlarda kelgan turistlar; YHMi – hududning yalpi 

hududiy mahsuloti. Viloyatlar turizm salohiyati indeksi (VTSI) toʻrt koʻrsatkich asosida 

hisoblandi: 1000 aholiga turistlar soni, 100 ming aholiga mehmonxona xonalari, turizm YQQning 

YHMdagi ulushi va aholi jon boshiga yashash va ovqatlanish xizmatlari. Koʻrsatkichlar min-maks 

usulida normallashtirildi, ogʻirliklar esa maʼlumotlar taqsimotiga asoslangan obyektiv usulda 

aniqlandi: 

 

 𝑒𝑘 =  −
1

ln 𝑛
∑ 𝑝𝑖𝑘 ln 𝑝𝑖𝑘

𝑛
𝑖=1 ,   𝑝𝑖𝑘 =

𝑧𝑖𝑘

∑ 𝑧𝑖𝑘
𝑛
𝑖=1

 (3) 

 𝑤𝑘 =
1−𝑒𝑘

∑ (1−𝑒𝑘)𝑚
𝑘=1

,   𝑉𝑇𝑆𝐼𝑖 = 100 · ∑ 𝑤𝑘𝑧𝑖𝑘
𝑚
𝑘=1  (4) 

 
bu yerda pik – normallashtirilgan koʻrsatkichning hududlar boʻyicha ulushi; ek – 

koʻrsatkichning bir xillik darajasi. Joylashtirish resurslaridan foydalanish samaradorligi natijaga 

yoʻnaltirilgan, miqyos samarasi oʻzgaruvchan boʻlgan DEA (BCC) modeli bilan baholandi [20]: 

 

 
max 𝜑 :  ∑ 𝜆𝑗𝑥𝑞𝑗

𝑛
𝑗=1 ≤ 𝑥𝑞𝑜 ,  ∑ 𝜆𝑗𝑦𝑗

𝑛
𝑗=1 ≥ 𝜑𝑦𝑜 ,  ∑ 𝜆𝑗

𝑛
𝑗=1 = 1,  𝜆𝑗 ≥ 0

𝜃𝑜 =
1

𝜑∗

 (5) 

 
bu yerda resurslar – xonalar va oʻrinlar soni, natija – joylashtirilganlar soni. Maʼlumotlar 

Milliy statistika qoʻmitasining ochiq maʼlumotlar portalidan olindi [25]. 
 

Tahlil va natijalar 
Hisob-kitoblarga koʻra, 2024-yilda kalibrlash koeffitsiyenti λ = 20,11 mln soʻm/kishiga teng 

boʻldi. Bu koʻrsatkich bir kiruvchi turistga toʻgʻri keladigan kirish turizmi isteʼmolidan (4,28 mln 

soʻm) yuqori, chunki toʻgʻridan-toʻgʻri turizm YQQ ichki turistlar isteʼmolini ham oʻz ichiga oladi. 

VTSI ogʻirliklari quyidagicha shakllandi: 1000 aholiga turistlar soni – 0,409; mehmonxona 

xonalari – 0,326; turizmning YHMdagi ulushi – 0,164; yashash va ovqatlanish xizmatlari – 0,102. 

Barcha natijalar quyidagi jadvalda umumlashtirildi. 
1-jadval. 

Hududlar kesimida turizmning iqtisodiy taʼsiri, salohiyati va resurslardan 

foydalanish samaradorligi, 2024-yil1 

Hudud 
Turizm YQQ, 

mlrd soʻm 
YHMdagi 

ulushi, % 
VTSI, ball 

DEA 

samaradorlik 

(VRS) 
Toshkent sh. 16 477,3 5,44 100,0 1,00 
Samarqand 5 571,5 5,36 37,1 0,72 
Buxoro 3 475,7 4,73 40,9 0,74 
Xorazm 2 305,1 4,30 30,2 0,81 
Surxondaryo 1 190,7 2,11 7,9 0,82 
Jizzax 862,9 1,98 10,4 1,00 
Sirdaryo 440,5 1,54 8,2 1,00 
Toshkent vil. 1 953,1 1,29 10,5 0,88 
Namangan 862,9 1,20 7,1 1,00 
Fargʻona 1 056,0 1,13 5,5 0,57 
Qashqadaryo 927,3 1,10 5,3 0,67 
Qoraqalpogʻiston 498,8 1,08 6,2 0,58 
Andijon 999,7 1,07 4,3 0,69 
Navoiy 627,6 0,48 11,9 0,54 
Respublika 37 248,9 2,79 – 0,79 

Izoh: respublika boʻyicha ulush viloyatlar YHMlari yigʻindisiga nisbatan hisoblangan; DEA 

ustunida oʻrtacha qiymat keltirilgan. 
Jadvaldan koʻrinib turibdiki, turizmning YHMdagi ulushi Toshkent shahri (5,44%), 

Samarqand (5,36%), Buxoro (4,73%) va Xorazm (4,30%) viloyatlarida respublika oʻrtachasidan 

(2,79%) ancha yuqori, Navoiy viloyatida esa eng past (0,48%), chunki uning iqtisodiyotida togʻ-

kon sanoati ustunlik qiladi. VTSI boʻyicha Toshkent shahridan keyingi oʻrinlarni Buxoro (40,9), 

Samarqand (37,1) va Xorazm (30,2) egallaydi. DEA natijalariga koʻra, oʻrtacha samaradorlik 0,79 

ni tashkil etadi: Jizzax, Sirdaryo, Namangan va Toshkent shahri samaradorlik chegarasida, Navoiy 

(0,54), Fargʻona (0,57) va Qoraqalpogʻiston Respublikasi (0,58) esa eng past darajada joylashgan. 
Barcha hududlar samaradorlik chegarasiga yetganda mavjud xona fondida qoʻshimcha 537,2 

ming kishini (+18,8%) joylashtirish mumkin, uning eng katta qismi Samarqand (163,3 ming), 

Buxoro (91,5 ming) va Fargʻona (60,8 ming) viloyatlariga toʻgʻri keladi. Miqyos samaradorligi 

barcha hududlarda 0,96 dan yuqori, demak samarasizlikning asosiy manbai xona fondining hajmi 

emas, balki undan foydalanishni tashkil etish – marketing va mavsumiylikni yumshatish 

hisoblanadi. Bu natija C.P.Barrosning Portugaliya mehmonxonalari boʻyicha samarasizlik asosan 

boshqaruv bilan bogʻliq degan xulosasiga [22] mos keladi. Shuningdek, natijalar turizmga eng 

koʻp bogʻliq hududlar har doim ham resurslardan eng samarali foydalanayotgan hududlar 

emasligini koʻrsatadi: yuqori salohiyatli Samarqand va Buxoroda xona fondidan foydalanish 

oʻrtacha darajadan past. 
 

Xulosa  
Tadqiqot natijasida quyidagi xulosalar shakllantirildi. Birinchidan, taklif etilgan uslub 

qoʻshimcha kuzatuvlarsiz, mavjud rasmiy maʼlumotlar asosida toʻgʻridan-toʻgʻri turizm YQQni 

hududlarga taqsimlash va turizmning YHMdagi ulushini aniqlash imkonini beradi, natijalar esa 

milliy hisoblar tizimi bilan toʻliq muvofiqlashadi. Ikkinchidan, obyektiv ogʻirliklar asosidagi 

 
1 Muallif hisob-kitoblari (Oʻzbekiston Respublikasi Milliy statistika qoʻmitasi maʼlumotlari asosida). 

VTSI hududlarni turizm salohiyati boʻyicha takrorlanadigan va tekshiriladigan tarzda reytinglash 

imkonini beradi. Uchinchidan, DEA natijalari joylashtirish resurslaridan foydalanishda katta 

zaxira mavjudligini koʻrsatdi. 
Turizm qoʻmitasi va hududiy hokimliklarga investitsiyalarni yangi xona fondi qurilishidan 

koʻra mavjud resurslardan foydalanish darajasini oshirishga yoʻnaltirish, past samaradorlikka ega 

hududlarda mavsumiylikni yumshatish va qolish muddatini uzaytirish choralarini ustuvor 

belgilash tavsiya etiladi. Milliy statistika qoʻmitasiga esa hududiy TYoHni taklif etilgan uslub 

asosida bosqichma-bosqich shakllantirish taklif etiladi. 

